
РЭФЕРАТ 
 

Работа ўтрымлівае 104 старонкі, скарыстана 104 архіўныя і 
гістарыяграфічныя крыніцы. 

ПОЛАЦК, ПАСАДСКАЯ СТРУКТУРА, ВЯЛІКАЕ КНЯСТВА 
ЛІТОЎСКАЕ, РЭЧ ПАСПАЛІТАЯ, ГОРАД, САЦЫЯЛЬНАЯ СТРУКТУРА, 
ТАПАГРАФІЯ, КРАНІЯЛАГІЧНАЯ ХАРАКТАРЫСТЫКА, СМЯРОТНАСЦЬ, 
ПАЛЕАДЭМАГРАФІЯ, CRIBRA ORBITALIA 

Прадстаўлена дынаміка развіцця пасадскай структуры Полацка ў ІХ-
ХVІІІ стст. паводле даных археалагічных і пісьмовых крыніц. Разгледжаны 
антрапалагічныя асаблівасці насельніцтва Полацка паводле матэрыялаў 
пахаванняў XVII–XVIII стст. Устанощлены факт антрапалагічнага падабенства 
насельніцтва Полацка XVII-XVIII стст. з храналагічна блізкім сельскім 
насельніцтвам, які сведчыць аб генетычнай сувязі палачан праваслаўнага і 
каталіцкага веравызнання з карэнным насельніцтвам рэгіёна. Прааналізаваны 
паказчыкі смяротнасці насельніцтва Полацка XVII-XVIII стст. у параўнанні з 
дадзенымі аб смяротнасці гарадскога насельніцтва Беларусі, Літвы і Польшчы. 
Апісаны траўматычныя пашкоджанні шкілета, сляды захворванняў, у тым ліку 
cribra orbitalia – індыкатар анемічнага стану, які развіваецца ў раннім дзяцінстве 
з прычыны захворвання жалезадэфіцытнай анеміяй. 

Аб’ектам даследавання з’яўляюцца археалагічныя помнікі Полацка IX – 
XVIII стст.: гарадзішча, вакольны горад, Верхні і Ніжні замкі, пасады, 
могільнікі, манастыры. Прадмет даследавання – узнікненне, фарміраванне і 
развіццё пасадскай структуры Полацка ў тапаграфічным і сацыяльным 
аспектах, антрапалагічныя асаблівасці насельніцтва Полацка, узровень 
смяротнасці і агульны стан здароўя палачан.  

У працы выкарыстоўваліся гістарычна-генетычны, параўнальна-гістарычны, 
гістарычна-сістэмны, гістарычна-тыпалагічны, рэтраспектыўны і стратыграфічны 
метады. Археалагічныя метады ўключаюць правядзенне раскопак, 
геаакустычных разведак з дапамогай геарадара GPR-system ProEx. 
Антрапалагічныя метады ўключаюць вымярэнне чарапоў і костак 
посткраніяльнага шкілету, статыстычную апрацоўку вынікаў, рэгістрацыю 
паталогій і індыкатараў стрэсу. 

У навуковы зварот ўведзены найноўшы археалагічны і антрапалагічны 
матэрыял, апрацаваны архіўныя крыніцы. 

